
MJEDISI SOT është një botim periodik të
Qendrës Rajonale të Mjedisit (REC)
Zyra në Shqipëri
Në këtë botim të përmuajshëm do të gjeni
informacion mbi probleme mjedisore, lajme
të përzgjedhura, opinione e komente mbi çë-
shtje të mjedisit nga vendi e rajoni, informa-
cione për aktivitete për mjedisin nga vendi e
bota etj.
Versionin elektronik të kësaj reviste, mund
ta gjeni në faqen: http://albania.rec.org
Për të marrë “Mjedisi Sot”, e përditshme
elektronike, me postë eletronike apo revis-
tën “MJEDISI SOT” (botim i përmuajshëm),
dërgoni emrin dhe adresën tuaj pranë Zyrës
së REC në Shqipëri, në adresat:
Kutia Postare 127, Tiranë ;
Tel/Faks: (04) 239444 ;
ose editor@albania.rec.org

Qendra Rajonale e Mjedisit (REC)
për Europën Qendrore e Lindore
është një organizatë ndërkombëtare
jopartizane, joavokate, jofitimprurëse
që mbështet zgjidhjen e problemeve
mjedisore në Evropën Qendrore e
Lindore (EQL), duke nxitur bashkëpuni-
min ndërmjet organizatave joqeveri-
tare, qeverive, bizneseve e aktorëve të
tjerë mjedisorë, si dhe duke mbështe-
tur shkëmbimin e lirë të informacionit
dhe pjesëmarrjen e publikut në
vendimmarrjen mjedisore.
REC është krijuar në 1990 nga ShBA,
Komisioni Evropian dhe Hungaria. Sot
REC, bazohet ligjërisht në Kartën e tij,
nënshkruar nga 28 vende dhe
Komisioni Evropian, dhe në një
marrëveshje ndërkombëtare me
qeverinë hungareze. REC ka zyrën
qendrore në Szentendre, Hungari dhe
zyrat e vendeve në secilin prej 15
vendeve përfituese.

Shqipëria e ka nënshkruar Kartën e
REC në 1993. Zyra e REC për
Shqipërinë është hapur në 1994. Kjo
zyrë punon për realizimin e misionit
të REC duke mbështetur organizatat
jofitimprurëse, institucionet mjedi-
sore në të gjitha nivelet, dhe aktorë të
tjerë të interesuar në fushën e mjedi-
sit, duke mbështetur proceset pjesë-
marrëse e shkëmbimin e lirë të
informacionit.
Fushat kryesore të veprimtarisë janë:
Programi i granteve për OJF-të;
Planet Lokale të Veprimit në Mjedis,
Informacioni Mjedisor; Edukimi Mje-
disor; Programi i kualifikimit për OJF-
të dhe zyrtarë të mjedisit, nismat dhe
programet vendore e rajonale; etj.
Donatorët më të fundit janë: Komi-
sioni Europian, Ambasada e Mbretë-
risë së Hollandës, SIDA, UNDP, GEF/
SGP, Fondacioni SOROS, SDC, etj.

http://albania.rec.org

MMMMMJEDISIJEDISIJEDISIJEDISIJEDISI S S S S SOTOTOTOTOT
NUMËR 88 n  n  n  n  n MAJ 2004

���������������������������������������

Opinionet e shprehura në shkrimet
e kësaj reviste nuk paraqesin
domosdoshmërisht opinionet e
Qendrës Rajonale të Mjedisit (REC)

Kanë kontribuar për këtë numër:
Besnik Baka n  Shkëlqim Hajno n
Enton Derraj n Rajmond Kola n

INSTAT n Sokol Axhemi n Genta
Hoxha n Batkhuyag Baldangombo

Stafi editorial
Mihallaq Qirjo n  Alken Myftiu n
Genta Hoxha n  Eduart Cani n

Daniela Tola n  Besnik Baka

Ambasada eAmbasada eAmbasada eAmbasada eAmbasada e
Mbretërisë së HollandësMbretërisë së HollandësMbretërisë së HollandësMbretërisë së HollandësMbretërisë së Hollandës

në Shqipërinë Shqipërinë Shqipërinë Shqipërinë Shqipëri

Ky botim mbështetet financiarisht nga

���������������������������������������������������������������������������

EDITORIAL 3
“Bathorja” dhe standardet  e BE-së

���������������������������������������������������������������������������

NGA VENDI 4-5
Sarandë: në pritje të “antimasakrës” urbanistike

Progres në realizimin e Objektivave të Zhvillimit për Mijëvjeçarin në Shqipëri
���������������������������������������������������������������������������

REC NEWS 12-13
Plani Veprimit i Shëndetit dhe Mjedisin për fëmijët

Aktivitete të projektit “Nxitja e rrjeteve dhe shkëmbimit midis vendeve të
Europës Juglindore”

���������������������������������������������������������������������������

BOTIME TË REJA 13
���������������������������������������������������������������������������

PROFIL 14
GREENPEACE 23 vjet paqe për mjedisin

���������������������������������������������������������������������������

NGA RAJONI 15
Zgjerimi i BE-së dhe presioni ndaj politikave mjedisore

Ministria e mjedisit në përfundim të disa projekt-ligjeve

Kompania Monsanto tërhiqet nga OMGJ

Humbja e bambusë kërcënon zhdukjen e kafshëve të rralla

���������������������������������������������������������������������������

TEMA E MUAJIT
n n n n n Migrimi: rrënimi i fshatit dhe mbipopullimi i (krye)qytetit 7

n n n n n Këneta drejt legalizimit, por jo drejt zhvillimit 8

n n n n n Lëvizjet demografike “thembra e Akilit” për zhvillimin e jugut të
Shqipërisë 9

n n n n n Bathorja në luftë për ekzistencë 10-11
���������������������������������������������������������������������������

Qendra Rajonale e Mjedisit
për Evropën Qendrore e Lindore

Zyra në Shqipëri



MJEDISI SOT NR. 88 3

FORUM

2004

EDITORIAL

Në vendet që ende janë në
zhvillim si Shqipëria, krahas
fenomeneve të pashmangshme të
tranzicionit janë normale edhe lëvizjet
demografike të popullsisë. Shpesh,
këto lëvizje ndikojnë në rritjen e nivelit
social, kulturor dhe ekonomik duke i
dhënë një fizionomi të re profilit të
zhvillimit në një vend postkomunist.
Por në Shqipëri fenomenet shoqërore
synojnë të kenë gjithmonë tendenca
drejt ekstremeve. Ekzistenca e një
shteti të dobët, të pafuqishëm për të
përballuar dhe aq më shumë për të
kontrolluar lëvizje të tilla masive të
popullsisë, po sjell dita ditës nevojën
për një riorganizim të situatës, gjë që
duket krejtësisht e pamundur për vetë
koston që ky plan kërkon.

Për vite me rradhë ardhja e
familjeve nga zonat e thella rurale ka
qenë krejtësisht spontane dhe e lirë, e
pashqetësuar nga asnjë autoritet. Dhe
kur instancat shtetërore kujtohen për
të ndryshuar gjendjen e rëndë në të
cilat ndodhen lagjet e banorëve më të
rinj të qyteteve kryesore në vend, është
tepër vonë. Kostoja është 10-fishuar
dhe të ardhurit e quajnë tashmë veten
vendas dhe nuk lëvizin asnjë pëllëmbë
nga tokat që zaptuan vite më parë pasi
në të kundërt hesapet zgjidhen me

plumb ashtu siç thotë Kanuni. E
ndërsa të ardhurit i bien gjoksit se kjo
është toka e tyre, mjedisi i ndotur e
aspak i përshtatshëm për një jetë
normale bashkjeton me ta që nga vitet
e para kur ndërruan banesë. E kur
mungon edhe minimumi i infra-
strukturës për t’i dhënë notën kaluese
një lagjeje që përpiqet të hyjë në hartën
administrative të një qyteti, në mes hyn
politika e cila premton të ndryshojë
situatën në kurriz të palëve që edhe pse
e kanë kuptuar gabimin që kanë bërë
nuk mund të kthejnë kohën pas dhe
vetëm presin që dikush t’i ndihmojë.
Por për të ndryshuar gjendjen, e cila
shumë shpejt mund të kthehet në
katastrofë, nuk mjafton vetëm të
presësh me duart lart nga shteti apo
nga Zoti. Toleranca vazhdon të jetë 0
për çdo lëvizje në dobi të komunitetit,
e cila, tërthorazi, mund të cënojë
ndonjë familje. E për sa kohë ata do
të presin nga shteti apo nga liderët poli-
tikanë, të cilët sisitematikisht në prag
fushatash plot autoritetet japin zgjidhjet
absurde, në Bathore apo në Zonën e
Kënetës në Durrës, aroma e rëndë e
fekaleve do të jetë bashkudhëtari i
banorëve më të rinj të qyteteve që
shikojnë në TV se si Shqipëria po për-
piqet të plotësojë standardet e BE-së.

“Bathorja” dhe
standardet e BE-së

Plazhi, nis prishja e 150
ndërtimeve pa leje
Durrës - Ka nisur prishja e 150

ndërtimeve pa leje në plazhin e
Durrësit. Sipas shefit të policisë
ndërtimore të Durrësit, ky aksion ka
për qëllim lirimin e hapësirave publike
në plazh. Ky aksion do t’i hapë rrugë
investimeve që do të bëjë bashkia në
zonën e plazhit. Aksioni do të
shtrihet në segmentin Ura e Dajlanit
- Plepa. Një javë më parë, policia
ndërtimore e Durrësit shkatërroi një
pallat 5 katësh në plazhin e Durrësit

.
Tiranë:

çdo ditë një aksion
Aksioni i Policisë Bashkiake dhe

Inspektoriatit të Mjedisit për prishjen
e ndërtimeve të vogla pa leje,
zaptimin e zonave të gjelbëruara si
dhe pastrime, do të jetë i përditshëm.
Përveç prishjes së tyre, do të ketë
edhe gjoba për qytetarët që kanë
zënë hapësirat e gjelbra. Aksioni për
pastrimin e hapësirave publike
brenda blloqeve të banimit vjen pas
një fushate njëmujore sensibilizimi.

Gjirokastra, nën
mbrojtjen e UNESCO-s

Së shpejti, në konferencën që do
të zhvillohet në Kinë, pritet të merret
vendimi për përfshirjen e
Gjirokastrës në trashëgiminë
botërore. Një delegacion i nivelit të
lartë të UNESCO-s, i përbërë nga
drejtues e specialistë të Zyrës së
Venecias, për rajonin e Mesdheut, ka
vizituar monumentet kulturore, që
përbëjnë një potencial për turizmin
e vendit tonë.

Përmbytjet, strategji për
lumenjtë

Për t’i paraprirë situatave si ajo e
përmbytjeve të vjeshtes 2003-04 në
Shkodër dhe Lezhë,  (78 milionë lekë
dëme të llogaritura), Ministria e
Pushtetit lokal dhe Decentralizimit si
dhe Ministria e Bujqësisë kanë hartuar
strategji afatgjata investimesh në
infrastrukturën mbrojtëse të lumenjve
Gjadër, Drin, Mat dhe Fan.

 maj

Më 14 shkurt, kur kreut të
qeverisë shqiptare bashkiakët e
Sarandës, të pafuqishëm për të
ndalur furinë e ndërtimeve të
paligjshme, i bënë prezent dëmtimet
e mëdha që po i shkaktohen qytetit
turistik në pamjet urbanistike, morën
premtimin se së shpejti do të bëhej
“antimasakra” urbane nga strukturat
kompetente të shtetit, përfshi
vendimet që do të merrte
KKRRTSH-ja.

Ndërkohë, pak ditë më parë në
qytetin bregdetar, zbriti një grup i
policisë ndërtimore të prefekturës
Vlorë. U mendua se më në fund do
të niste aksioni në kuadrin e
“antimasakrës” urbane. Por me
përjashtim të pak objekteve të
paligjshme që prishi kjo polici, nuk
u ndërmorr ndonjë masë serioze
për objekte të klasifikuara prej
kohësh si të paligjshme, të ndërtuara
në parqe dhe lulishte. Nuk u
ndërmorr asnjë veprim kundër
ndërtimeve me shumë kate në zonën
e re urbane Turizëm-Kanali i Çukës.

krës” urbane, për fat të keq pushteti
lokal e ndjen veten të pafuqishëm
për të vepruar mbi dukuri të tilla.
Ndërsa strukturat e drejtorisë së
Policisë Ndërtimore, të Ministrisë së
Mjedisit dhe asaj të Rregullimit të
Territorit dhe Turizmit e shikojnë
veten jashtë çdo përgjegjësie
shtetërore kundrejt fenomenit të
shkatërrimit të bregut të detit në
Sarandë nga orekset e hotelierëve,
pronarëve të lokaleve etj. për të
zaptuar detin nga mbushjet me dhe,
duke shkaktuar një dëmtim të rëndë
të mjedisit dhe ekologjisë.

Sarandë: Në pritje të “antimasakrës”
urbanistike

Shkëlqim Hajno, Shoqata e Gazetarëve Jonianë, Sarandë

Në kuadër të Programit të Granteve “Projekte Mjedisore me Nisma Vendore”, Qendra Rajonale e Mjedisit -
Zyra në Shqipëri, pranon projekt ide nga organizatat joqeveritare shqiptare me fokus të punës së tyre në fushën e
mjedisit dhe të shëndetit.

Cili mund të aplikojë? Mund të aplikojnë OJF-të jofitimprurëse të regjistruara ligjërisht në Shqipëri.
Cila është fusha e projektit? Mbështetje do t’u jepet projekteve   në fushën e mjedisit që do të realizojnë: -

Përmirësime konkrete të gjendjes së mjedisit në nivel vendor; - Bashkëpunim konkret për këto aktivitete të OJF-
ve me subjekte të tjera (qeverisje vendore, institucione mjedisore, akademike-edukative, etj.) duke synuar: - trajtime
të integruara të problemeve që janë përzgjedhur; - zbatimin e dokumenteve strategjike vendore apo kombëtare; -
përmirësimin konkret të gjendjes së mjedisit në rajonin ku do te zhvillohen; - përmirësimin e qëndrimeve të
njerëzve dhe strukturave të ndryshme të shoqërisë ndaj mjedisit.

Fondi maksimal për të cilin mund të aplikojë një projekt propozim është 10.000 EURO.
Paraqitja e aplikimeve për këtë program grantesh do të kalojë në dy faza: Faza e parë: paraqitja e projekt-ideve
Faza e dytë: paraqitja e projekt-propozimeve të plota Për dokumentin e plotë të Thirrjes për projekt-ide që
përmban informacione më të detajuara në lidhje me mënyrën e aplikimit, fushat prioritare, cili mund të aplikojë, si
dhe për formularët e aplikimit, mund të vizitoni faqen e REC Shqipëri në internet: http://albania.r ec.org/
Projects/Grante/  Ose mund te kontaktoni me: Alken Myftiu Qendra Rajonale e Mjedisit Zyra në Shqipëri Kutia
postare 127, Tiranë Tel/f aks: (04) 239444; e-mail: grants@albania.rec.org

Thirrje për pranim projekt- idesh
Qendra Rajonale e Mjedisit (REC) hap periudhën e pranimit të projekt ideve

të shoqatave mjedisore për Projekte Mjedisore me Nisma Vendore
Afati i fundit për dorëzimin e projekt-ideve: 18 qershor 2004

Aktualisht po “lulëzojnë” nga dita
në ditë objekte të paligjshme
shumëkatëshe prej betoni në zonën
pas hotel “Butrintit” duke “getizuar”,
pa kurrfarë nocioni urban, një
hapësirë të studiuar si zonë e gjelbër
dhe e okupuar forcërisht disa vjet
më parë.

Sipas burimeve të Portit detar,
nga ndërtimet private të lejuara me
dokumentacion nga bashkia gjatë
viteve të mëparshme, sot po vihet
në rrezik zbatimi i masterplanit të ri
të këtij porti, i miratuar më parë nga
qeveria. Por në pritje të “antimasa-

Pamje nga Saranda

Samiti i Mijëvjeçarit, që u zhvillua
në shtator 2000, në New York, ishte
aktiviteti më i rëndësishëm në dobi
të zhvillimit e paqes në vendet pjesë-
marrëse. Deklarata konsensuale, që
përmbante Objektivat e Zhvillimit
për Mijëvjeçarin të ri, pati një rëndësi
të veçantë në politikat e të ardhmes
përsa i përket zhvillimit. Shqipëria i
ka pranuar Objektivat e Zhvillimit
për Mijëvjeçarin gjatë këtij samiti
ndërkombëtar, duke pranuar priori-
tetet e saj dhe marrë zotimet e saj si
palë nënshkruese.

Qeveria shqiptare është angazhu-
ar për të arritur objektivat e përcak-
tuara nga “Deklarata e Mijëvjeçarit”
dhe ka filluar rrugën e integrimit të
saj me Strategjinë e Zhvillimit Ko-
mbëtar. Në vitin 2001, vendi ynë
hartoi raportin e parë bazuar në
“Deklaratën e Mijëvjeçarit”, duke
vlerësuar me kujdes gjendjen aktuale
përballë prioriteteve të caktuara nga
kjo Deklaratë dhe bëri hapat e para
për ta përfshirë atë  në planet dhe
veprimet specifikë në vend. Strategjia
e Kombëtare e Zhvillimit Ekonomik
dhe Social (SKZhES), e përgatitur
nga qeveria shqiptare me mbësh-
tetjen e Bankës Botërore, paraqet
përpjekjet më të dukshme për har-
monizimin e veprimeve të planifi-
kuara në nivel kombëtar me ato të
përcaktuara nga Objektivat e
Zhvillimit për Mijëvjeçarin.

Me asistencën dhe përkrahjen e
UNDP-së, qeveria shqiptare ka thellur
më tej procesin për vënien në jetë të
Objektivave të Mijëvjeçarit, duke
hartuar apo përshtatur Strate-gjitë
Rajonale për Zhvillim me Objektivat
e Mijëvjeçarit, hap mjaft i rëndësishëm
dhe për forcimin e mëtejshëm të
procesit të decentrali-zimit.

Raporti i parë rajonal mbi
Objektivat e Zhvillimit për Mijëvje-
çarin u hartua në Elbasan, raport i
cili përfshiu një informacion të
detajuar edhe nga qytetet dhe fshatrat
përreth. Tashmë disa rajone të Shqi-
përisë, si Fieri, Berati e Kukësi kanë
përpiluar Strategjitë dhe Raportet
Rajonale të Zhvillimit në përputhje
me Objektivat e Zhvillimit për Mijë-

vjeçarin. Një ndër aspektet më të
rëndësishme të këtyre aktiviteteve të
zhvilluara ishte procesi gjithëpër-
fshirës, i cili siguroi përkatësinë e
strategjisë dhe pasqyrimin në të, të
realitetit të rajonit.

UNDP-Shqipëri, do të vazhdojë
të mbështesë këto nisma të rëndë-
sishme, duke parashikuar që brenda
vitit 2004, të gjitha rajonet e tjera të
Shqipërisë si Dibër, Shkodër,
Gjirokastër, Tiranë, Durrës, Vlorë,
Korçë dhe Lezhë të hartojnë Rapor-
tet e Strategjisë së Zhvillimit Rajonal

Çështjet që lidhen me mjedisin dhe
menaxhimin e burimeve natyrore janë
të trajtuara më së miri si në Strategjitë
rajonale të Zhvillimit dhe në Raportet
rajonale për Objektivat e Zhvillimit për
Mijëvjeçarin. Kjo tregon qartë një
ndërgjegjësim të qytetarëve shqiptarë
për të mbrojtur dhe për të patur një
mjedis të shëndetshëm në të ardhmen.

Raportet rajonale të OZHM dhe
SRZh kanë ndërthurur më së miri
nevojat aktuale të banorëve të këtyre
zonave në angazhimet globale. Si
shembull mund të marrim rrethin e
Elbasanit, ku qytetarët janë më të
shqetësuar për ndotjen e mjedisit,
ndërsa banorët e rrethit të Kukësit
po i kushtojnë mjaft rëndësi mbroj-

tjes së pyjeve. Ne jemi të bindur se
ky qëndrim i komuniteteve kundrejt
shqetësimeve të tyre do të tërheqë
vëmendjen e bashkësisë së donato-
rëve dhe të sektorit privat.

Sot UNDP-ja po financon më
shumë se një dyzinë projektesh për
Shqipërinë, me një vlerë rreth
4.260.000 $, duke ndihmuar qeve-
rinë shqiptare për të integruar më
mirë çështjet mjedisore në Planet dhe
Politikat e Zhvillimit Kombëtar.
Këto projekte kanë të bëjnë me një
këndvështrim të gjerë të mbrojtjes
së mjedisit dhe menaxhimit të
burimeve natyrore që Shqipërisë
vërtet nuk i mungojnë.

Kohët e fundit, UNDP Shqipëri
përfundoi një vlerësim të pavarur
mjedisor që synonte të nxirrte në pah
rezultatet e deritanishme të ndër-
hyrjeve të UNDP-së në trajtimin e
çështjeve mjedisore si dhe drejtimin
më të mirë, në të ardhmen, të për-
fshirjes në mbështetje të sektorit të
mbrojtjes së mjedisit. Në linjën e
rekomandimeve të vlerësimit,
UNDP-ja do të nisë një riorganizim
të strukturës së programeve të saj.

Kjo do të thotë që programet e
ardhshme të UNDP-së do të jenë të
riorientuara në përkrahjen dhe reali-
zimin e angazhimeve qeveritare për
arritjen e synimeve të Objektivave të
Zhvillimit për Mijëvjeçarin dhe, më në
veçanti: Objektivin 1: Reduktimi dhe
zhdukja e varfërisë së skajshme dhe
urisë; Objektivin 2: Nxitja e barazisë
gjinore dhe forcimi i statusit të grave
në shoqëri; dhe Objektivin 7: Mjedisi
dhe zhvillimi i qëndrueshëm. Për të
arritur një ndikim sa më të madh,
investimet e ardhshme të UNDP-së
do të synojnë një shpërndarje më të
mirë të aktiviteteve në nivel rajonal e
kombëtar.

Duke përfituar nga rasti, i uroj
të gjithë lexuesit të “Mjedisi Sot”
sukesese në përpjekjet e përbashkëta
për një mjedis të shëndetshëm që do
t’i sigurojë një të ardhme të ndritur
brezit më të ri.

Batkhuyag Baldangombo,
Programme Officer,

UNDP Shqipëri

Progres në realizimin e “Objektivave të
Zhvillimit për Mijëvjeçarin” në Shqipëri

...në Tiranë,
për një jetë më të “mirë”?!

Për vite me rradhë fenomeni i
lëvizjeve demografike të popullsisë
brenda e jashtë vendit ka qenë një
plagë e pashërueshme.

Gjatë 10 vjeçarit të fundit,
veçoria, që në Shqipëri tërhoqi më
shumë vëmendjen e të gjithë
studiuesve, ka qenë rryma e
pandërprerë e emigrantëve që
largoheshin drejt vendeve fqinje dhe
lëvizja në masë e popullsisë drejt
qyteteve. Sipas studimeve llogaritet
që gjatë 15 viteve të fundit nga
Shqipëria të kenë emigruar më
shumë se 0.6 milionë banorë nga
zona të ndryshme të vendit tonë.

Braktisja e krahinave fshatare por
edhe e qyteteve të vogla nga banorët
e tyre ka qenë me ritme mjaft të larta,
për t’u vendosur në qytetet kryesore
të Shqipërisë, ku mund të dallohet
mjaft lehtë kryeqyteti Tirana dhe
Durrësi. Gjatë periudhës 1989, periu-
dhë kur popullsia e përgjithshme u
pakësua me 3.6%, numri i banorëve
u rrit në 9 rrethe pranë Tiranës,
Durrësit dhe Elbasanit. Nga ana
tjetër u shfaqën pakësime demo-
grafike në qytetet e tjera si Berat,
Kavajë etj. Në zonat më veriore dhe
jugore të Shqipërisë, më shumë se
45% e popullsisë së regjistruar në vitin
1989 nuk gjendet më e pranishme
në të njëjtin rreth 12 vite më vonë
(harta 3.3) Pavarësisht nëse këto
fenomene kanë qenë të dukshme apo
të padukshme, këto lëvizje asnjëherë
nuk mund të maten me saktësi.
Lëvizjet e pakontrolluara dhe të
pastudiuara të popullsisë të cilat kishin
në mënyrë uniforme tendencën për
të lëvizur nga fshatrat drejt qyteteve
të vogla dhe nga qytetet e vogla drejt
kryeqytetit në 12 vitet e fundit
shënuan një ritje në mbipopullimin e
qyteteve kryesore në vend dhe
braktisjen dhe lënien në mëshirë të
fatit të zonave rurale. Ky fenomen
që në vendin tonë solli mjaft
probleme sociale, ekonomike e
politike, padyshim që ishte më i
prekshëm në zonat jugore ku
shumica e fshatrave dhe qyteteve u
braktisën në mënyrë masive nga

banorët kjo edhe si pasojë e
mungesës së perspektivës në zonat
respektive, duke parë si të vetmen
zgjidhje qytetet e mëdha ose natyrisht
emigracionin. Sipas INSTAT, qytetet
më të prekura nga emigrimi dhe
lëvizjet demografike janë Saranda ku
në 12 vjet popullsia e saj është ulur
me 45.2 % ose Delvina ku gjatë
viteve 1989-2001 janë larguar më
shumë se 54 % e popullsisë. Ndërsa
përsa i përket fenomenit të kundërt
pra të mbipopullimit mund të
veçohet Tirana e cila sipas
statisitikave të fundit të INSTAT në
vitin 2001, kishte një popullsi 2 herë
më të madhe se ajo e vitit 1989 me
rreth 520 mije banorë, numër i cili
aktualisht mendohet të jetë më i
madh pas lëvizjevve të popullsisë
gjatë viteve të fundit.

Braktisja e fshatit nga banorët të
cilët kërkonin një jetë më të mirë në
qytet, edhe pse me ritme të larta dhe
tendencë në rritje, përsëri nuk arriti
të përmbysë raportin e popullsisë
qytetet/fshat. Aktualisht Shqipëria
mund të quhet një vend bujqësor,
pasi shumica e popullsisë, 58 %,
vazhdon të jetojë në fshat, në të
shumtën e rasteve në kushte mjaft të
vështira dhe pa perspektivë. Lëvizjet
demografike të banorëve të zonave
rurale sollën edhe braktisjen e tokave
bujqësore.

 Të gjitha këto lëvizje të popullatës
drejt urbanizimit të qyeteve kryesore,
shkaktuan mjaft probleme të

paevitueshme si probleme të
infrastrukturës, shkretimit të zonave
të braktisura, kryesisht në zonat
rurale, papunësia, etj. Por ajo që
mund të vihet re lehtë janë
problemet mjedisore të lidhura
ngushtë me lëvizjet e pakontrolluara
demografike të popullsisë. Ardhja e
familjeve nga zonat e thella malore
apo rurale, bëri që këto të fundit të
uzurpojnë hapësira në mënyrë aspak
të organizuar dhe mjaft spontane.
Mungesa e kanalizimeve, e
infrastrukturës rrugore, e ujit të
pijshëm, elektricitetit etj janë sfida e
jetës për familjet e ardhura kryesisht
në 10-vjeçarin e fundit në kryeqytet
dhe në qytetet e tjera kryesore. Situata
aktuale ku dallohet mungesa e
kushteve më minimale për të jetuar
në lagjet e formuara nga të ardhurit
gjatë viteve të fundit, nuk mund të
ndryshojë lehtë. Edhe shteti ndihet
krejtësisht jashtë loje për të rregulluar
katastrofën urbane të qyteteve
kryesore të cilat u gjendën të
papërgatitura për të përballuar
fluksin e madh. Në mënyrë siste-
matike periferitë kutërbojnë si pasojë
e mungesës së sistemeve të ujërave
të zeza, mbetjeve pa një vend
depozitimi, rrugët e sajuara pa asnjë
shpresë asfaltimi e qindra probleme
që presin zgjidhje në mënyrë të
përsëritur, pa marrë përsipër për të
përmendur problemet sociale
ekonomike e arsimore që shoqërojnë
“zhvillimin” e këtyre zonave.

Migrimi: Rrënimi i fshatit dhe mbipopullimi
i (krye)qytetit

Pamje ajrore e Tiranës

Sipas Prof.Dr Sokol Axhemi,
për të dhënë një prognozë të situatës
demografike në të ardhmen është e
rëndësishme që të bëhet evidentimi
i situatës së sotme social-ekonomike
në vend. Në aspektin ekonomik,
përsëri Shqipëria është duke kaluar
një periudhë të vështirë tranzicioni
me mjaft probleme të theksuara si
papunësia sidomos në zonat urbane,
ekzistenca e një rendi të pastabilizuar
në disa rajone të vendit etj përcjellin
gjithmonë e më shumë një çka i jep
një tendencë drejt emigrimit
qytetarëve shqiptarë. Nga anketimet
e kryera shumica e popullsisë
shikojnë si zgjidhje për të ardhmen
e tyre emigrimin jashtë vendit. Kjo
vihet re edhe tek anketimet e

studiuesve në elitën e vendit, një
pjesë e konsiderueshme (rreth 70%
e të anketuarve deri në moshën 35
vjeç) nuk dëshirojnë ta shikojnë të
ardhmen e tyre në Shqipëri.

Duhet të theksojmë se një veçori
dalluese të migrimit të brendshëm
në Shqipëri është fakti se edhe pse
këto metropole janë qendra të
fuqishme dhe destinacione të
preferueshme, përsëri në proçeset
e tyre demografike të brendshme
ndodhin lëvizje migruese që kanë të
bëjnë kryesisht me lëvizjen e njerëzve
në 2 drejtime: nga qytetet në drejtim
të kryeqytetit dhe nga kryeqyteti në
drejtim të vendeve të tjera
(emigrimi).

Kryeqyteti i Shqipërisë, Tirana ka
një sipërfaqe prej 41.8 km2. Qyteti i
Tiranës është i ndarë në 11 njësi
bashkiake të cilat në periferi shënojnë
një zgjerim të vazhdueshëm si pasojë
e ardhjes së familjeve nga zona të
tjera të Shqipërisë.

Duke iu referuar regjistrimit të
parë të popullsisë Tirana kishte një
popullsi prej 10.845 banorë. Pas
shpalljes së Tiranës kryeqytet,
popullsia u rrit gradualisht deri sa në
regjistrimin e fundit ka shënuar
shifrën 341.453 (INSTAT 2001).
Shifër kjo që aktualisht mendohet t’i
kalojë 500 mijë banorët. Popullsia
e qytetit të Tiranës llogaritet e
barabartë me popullsinë e 12
rretheve në vend. Dendësia

Zona e kënetës në qytetin e
Durrësit është një zonë ku migrimi i
brendshëm, në shkallë vendi pas
viteve 90, shkaktoi ndryshime
dramatike dhe krijoi gjithashtu një
varg problemesh të tjera. Ajo ka një
popullsi të konsiderueshme me rreth
14 mijë banorë sipas studimit të
fundit të realizuar nga Bashkia
Durrës dhe ICMC. Zona e kënetës
shumë shpejt do të ndahet në njësi
administrative të veçanta. Aktualisht,
lagjet e kënetës janë të shpërndarë
në 3 njësi të ndryshme administra-
tive. Për regjistrimin e banorëve dhe
të tokës të kënetës, në gusht 2003, u
realizua një bashkëpunim mes ICMC
dhe pushtetit vendor, me anë të
metodologjisë së anketimeve mbi
bazën e pyetsorëve. Aktualisht kjo
zonë po përballet me mjaft sfida
për të ardhmen. Mungesa e
infrastrukturës kushtëzon jetesën e
mijëra banorëve të zonës. Mungesa
e ujit, kanalizimeve të ujërave të
bardha e të zeza, shërbimet
mjekësore të cilat pothuajse janë
krejtësisht inekzistente, mungesa e
mundësive për arsimim etj janë
plagët e trashëguara në vite nga
banorët më të rinj të Durrësit. Pjesa
me e madhe e tyre kanë migruar nga
zonat e thella verilindore të
Shqipërisë, që njihen edhe si pjesa më
e varfër e vendit, për t’i shpëtuar
varfërisë dhe kushteve të rënda të
jetesës. Vala e migrimit është rritur
ndjeshëm pas vitit 1995, ku viti 2000
shënon edhe numrin më të lartë të
të ardhurve në kënetë (19%).  Në
bazë të statistikave vetëm 39% e
banimeve në Kënetë janë të
legalizuara.  Pjesa e mbetur prej 61%
po pret të legalizohet. Legalizimi
duket se ka shkuar paralel me valën
e migrimit Sa me shumë është rritur
numri i të ardhurve , aq më i lartë
ka qenë presioni për ti legalizuar ata.
Legalizimi është rritur ndjeshëm pas
vitit 1995, duke pësuar një ulje në
vitet 1998-1999, dhe ka arritur pikun
e vet në vitin 2000.

“Këneta” drejt
legalizimit, por jo

drejt zhvillimit

Tirana, aty ku fshati
bashkohet me qytetin

mesatare e kryeqytetit llogaritet të
kapë një shifër rekord, 80 herë më
të lartë se mesatarja e Shqipërisë.
Statistikat tregojnë 8161 banorë/
km2. shifër kjo që në njësi të veçanta
të kryeqytetit arrin deri në  20 mijë
banorë/km2, duke e bërë qytetin e
Tiranës një nga vendet më të
populluara. Por a mundet që Tirana
të përballojë këto parametra të
popullsisë. A është në gjendje ti japë
qytetarëve të saj mundësinë për një
jetë normale? Kryeqyteti u gjend
krejtësisht i papërgatitur përballë
fluksit të madh të të ardhurve. Dhe
mishërimi i këtij fenomeni është
Bathorja, por edhe periferia e
kryeqytetit e populluar rishtaz gjatë
viteve.

Zona e kenetës, Durrës

Një vit më parë një shkollë e
vogël e Sotirës, fshatit buzë kufirit
shqiptaro-grek, në rrethin e
Gjirokastrës, kishte tre nxënës dhe
dy mësues. Sot portat e mëdha të
drurit të ndërtesës me një histori disa
qindravjeçare janë mbyllur dhe
brenda saj disa libra këndimi rrijnë
mbi banka të pluhurosura. Nga mbi
300 nxënës që kishte dhjetë vite më
parë, shkolla këtë vit ka heshtur prej
largimit edhe të fëmijëve të fundit
drejt Greqisë fqinje. Në fakt, fëmijët
dhe pleqtë janë të vetmit banorë të
mjaft zonave të jugut dhe kur ikin
edhe ata gjithçka nis e shkretohet.
Emigracioni është plaga më e madhe
shoqërore dhe ekonomike e këtij
rajoni por edhe “thembra e Akilit”
për demografinë.

Zvogëlimi i popullsisë së
Jugut. Prekja nga emigracioni

Që prej verës së vitit 90, kur u
dekretua lëvizja e lirë e popullsisë e
deri tani, rajoni i Gjirokastrës është
prekur thellësisht nga problemet e
lëvizjeve të mëdha demografike të
popullsisë. Një pjesë e madhe  e
këtyre lëvizjeve kanë ndodhur drejt
emigracionit, ndërsa pjesa tjetër nga
fshati në qytet. Pas trazirave të 1997
kemi edhe një lëvizje të kategorive
të mëdha të popullsisë nga
Gjirokastra në drejtim të Tiranës.
Duhet thënë se ka pak studime për
këto lëvizje, pak të dhëna dhe pak
mendim zhvillimi, si nga institucionet
vendore edhe nga ato qendrore të
qeverisjes. Asnjëherë në rrethet
jugore nuk janë evidentuar qartë nga
njësitë vendore të pushtetit lëvizjet e

Lëvizjet  demografike, “thembra e Akilit”
për zhvillimin në Jugun e Shqipërisë

 Nga Raimond Kola
(Gazetar i Zërit të Amerikës për Gjirokastrën)

popullsisë drejt emigracionit.
Shqipëria ende edhe pas dhjetë
vjetësh nuk ka një shifër zyrtare të
emigrantëve shqiptarë në Greqinë
fqinje. Shpesh kjo përdoret nga
faktorë të ndryshëm në vendin fqinj
me interpretime sipas interesave, në
disa raste duke e reduktuar këtë
numër dhe në raste të tjera duke e
rritur këtë numër. Natyrisht për
organet vendore  të Qarkut të
Gjirokastrës dhe të Qarkut të
Vlorës, i cili përfshin Sarandën, nuk
është e lehtë të arrijnë që të
përcaktojnë qartë lëvizjen drejt
emigracionit pasi ajo jo vetëm është
bërë e pakontrolluar por shpesh
është edhe sezonale në varësi të
sezonit të punëve të emigrantëve të
përkohshëm në Greqi. Kjo e fundit
vlen veçanërisht për banorët e
zonave ndërkufitare që përfshihen në
këtë punësim sezonal.

Lëvizja e popullsisë nga fshati
në qytet

Edhe për dukurinë tjetër të
lëvizjes së popullsisë nga zona
fshatare drejt zonave urbane sërish
nuk ka të dhëna. Në Gjirokastër
njihen disa probleme që u krijuan nga
krijimi i një zone të vogël afër Viroit
nga disa familje të zhvendosura nga
zonat e thella, ndërsa në Sarandë
problemi ka qenë edhe më
kompleks. Në këtë rreth, shumë
familje nga malësitë e Tepelenës dhe
zonat e thella të Përmetit apo vetë
rrethit të Sarandës kanë zbritur në
qytet dhe kanë ndërtuar kryesisht në
zonën turistike. Këto lëvizje shpesh
janë bërë me vullnete politike dhe
për fat të keq, në jo pak raste edhe
me ndikimet elektorale të të majtëve
apo të të djathtëve që në fshatra të
ndryshëm kanë premtuar zhvendo-
sjet e familjeve dhe i kanë bërë fakt
të kryer duke pasur edhe “bekimin”
e pushtetit qendror. Por ndërsa nuk
ka munguar vullneti politik dhe
elektoral, ka munguar pothuajse
krejtësisht strategjia e njësive

vendore ku janë vendosur këto
familje për të kryer studime
urbanistike dhe për të bërë planet e
rregullimit të territoreve dhe për të
bërë “mikpritjen” e këtyre familjeve.
Edhe sot,  kur kjo dukuri e lëvizjes
së pakontrolluar nuk është aq e
mprehtë sa vite më parë nuk vihet
re asnjë lëvizje në këtë drejtim.  Në
vend të strategjive të qarta të
Këshillave të Komunave apo të
Këshillave të Bashkive, kanë shkuar
në Ksamil e gjetkë, fadromat e
policisë ndërtimore në aksionet e
prishjes së ndërtimeve të paligjshme
në sheshet publike të qyteteve apo
sipërfaqet e tjera të zëna forcërisht.

Investimet e pakontrolluara
në zona të vdekura

Për fat të keq, mungesa e
strategjive të zhvillimit ka sjellë
investime në zona të vdekura të cilat
përveç ndihmës për disa familje nuk
kanë sjellë zhvillim për zonat. Në një
raport të Prefekturës së Gjirokastrës,
dy vjet më parë flitej për financime
për ndërtime shkollash në shuma të
mëdha në rrethin e Tepelenës kur
perspektiva e këtyre shkollave
shkonte drejt mbylljes për shkak të
lëvizjes së popullsisë. Projekte
fantazëm janë përqendruar në zona
të thella, ku edhe dihet se mund të
abuzohet më lehtë , duke lënë jashtë
vëmendjes investime në infrastruktu-
rën qëndrore apo në problemet
madhore të zonave urbane.
Natyrisht, këtu nuk duhet ngritur një
keqkuptim, për t’i braktisur këto zona
të thella nga vëmendja  dhe për t’i
lënë në mëshirë të fatit dhe në mjerim
të skajshëm. Në këto zona
investimet duhet të bëhen mbi
kriterin e perspektivës së jetesës së
familjeve dhe duke marrë parasysh
edhe prirjen e banorëve që janë në
emigracion të cilët nuk kanë për t’u
kthyer më në këto zona të thella ku
duhen investime gjigande për të
siguruar energjinë, ujin dhe
komunikimin rrugor.

V ite t
P o p u l ls ia

U r b a n e
P o p u l ls ia

R u r a le

1 9 7 9 3 3 .4 5 % 6 6 .5 5 %

1 9 8 9 3 5 .7 4 % 6 4 .2 6 %

2 0 0 1 4 2 .3 0 % 5 7 .7 0 %

Raporti i zhvendosjes së popullsisë

Për vite me rradhë zona e
Bathores ka qenë më e lakuara në të
gjitha kronikat televizive, debatet
parlamentare, projektet dhe strategjitë
për zhvillim etj, e megjithatë gjendja
përsëri paraqitet krejtësisht anormale.
Një ndër lagjet më problematike të
Bashkisë së Kamzës, vetëm 10 km
larg qendrës së kryeqytetit, ajo
mishëron në vetvete modelin se si
nuk duhet të jetë një lagje e
urbanizuar. Me një shtrirje të madhe
prej 330 ha, në ish tokat bujqësore të
Institutit Bujqësor të Kamzës, por
me një dendësi relativisht të vogël ajo
ka një popullsi prej rreth 13 mijë
banorë nga 60 mijë që ka Bashkia
Kamëz. Popullimi i kësaj zone nisi
gradualisht pas viteve 1992, ku në
mënyrë sistematike nga zonat malore
të Kukësit e Dibrës erdhën me
mijëra banorë të cilët u vendosën
spontanisht, duke ndërtuar fillimisht
shtëpi të vogla dhe barraka. Sot 12
vjet më vonë Bathorja ka një tjetër
pamje. Shtëpitë përdhese dhe kasollet
janë kthyer në vila 2-3 ose
disakatëshe, me avlli dhe mjedise
çlodhëse brenda territorit të shtëpisë,
por vetëm kaq. Menjëherë sapo del
nga dera e banesës gjithçka është
ndryshe. Përsa i përket infrastrukturës
së kësaj zone, gjithçka mbetet përsëri
e ngjashme me atë të viteve më parë.
Në vitin 1995 një aksion i gjerë për
largimin e të ardhurve të cilët kishin
zaptuar tokat në mënyrë ilegale,
dështoi si rezultat i reagimit mjaft të
ashpër që hasi policia tek banorët. E
që nga ai vit, askush nuk guxoi më të
përpiqej të vinte rregull në lagjen
problematike, pasi në të kundërt
bllokohet rruga dhe kërcënohet
sistemi shtetëror.

Bathorja, sipas projektit për
riorganizimin e infrastrukturës,
ndahet në zonën urbane dhe zonën
rurale, të cilat, nëse i shikon me
vëmendje, janë në antitezë me njëra-
tjetrën. Aktualisht pjesa rurale e
Bathores mund të quhet krejtësisht e
pabanueshme pasi mungojnë edhe
elementët për minimumin jetik. Në

këtë zonë mungon pothuajse në çdo
familje uji i pijshëm, gjithashtu edhe
kanalizimet e ujërave të zeza, në
funksion të të cilave banorët përdorin
gropat septike që kanë një nivel
ndotjeje ekstrem për vetë përbërjen
infiltruese të tokës. Si të vetmen
alternativë për ujë të pijshëm banorët
përdorin lidhjet ilegale ose puset të
cilat nuk mund të sigurojnë dot
higjenën e nevojshme dhe shpesh ato
ndoten nga gropat septike.

Prej më shumë se 2 vjetësh në
lagjen e Bathores po punon një
projekt i cili synon urbanizimin dhe
rindërtimin e vonuar të infrastrukturës
inekzistente të kësaj zone mjaft
problematike, por edhe sensibilizimin
e komunitetit të zonës për plotësimin
e nevojave më minimale për të jetuar
në standartet. “CO-Plan” një
organizatë joqeveritare, po përpiqet

që të menaxhojë situatën megjithëse
ajo paraqitet mjaft kaotike. Sipas
Enton Derraj, një nga drejtuesit e
zyrës së Co-Plan në Bathore, fillimisht
projekti konsistonte në nënshkrimin
e një kontrate midis banorëve dhe
shtetit me qëllim azhornimin dhe
stabilizimin e infrastrukturës së zonës
ku si nrgociator ishte “Co-Plan”.
Sipas kësaj kontrate 100% e
punimeve për infrastrukturën primare
do të mbulohej nga shteti dhe Banka
Botërore, ndërsa përsa i përket
infrastrukturës sekondare 20% do të
mbulohej nga komuniteti.  Zona u
nda në faza dhe aktualisht ka
përfunduar puna në sistemimin e
kanalizimeve të ujit të pijshëm dhe
ujërave të zeza, sistemimin e rrugëve
etj. në 3 zona të saj dhe aktualisht
vazhdon puna për zonën 4 sipas
studimeve të pjesshme që janë bërë

Bathorja në luftë për ekzistencë

nga specialistët. Z. Derraj veçon si
arritje të kësaj faze edhe fillimin e një
bashkëpunimi me komunitetin, i cili
kohë më parë, e kishte humbur
besimin tek instancat shtetërore. Por
sipas të dhënave, vihet re që puna për,
riorganizmin e strukturës së Bathores
ka nisur ters pasi vazhdimi i punimeve
në zonat e tjera të mbetura do të
cënojë investimet që janë bërë në
zonat pilot. Edhe investimet që janë
bërë për rregullimin e rrugëve kanë
përfunduar në fazat e fillestare duke
lënë në harresë përfundimin e tyre
dhe duke shkaktuar dëmtimin e tyre
me kalimin e kohës. Riparimet kanë
kosto të lartë. “Aktualisht mungon një
studim i mirëfilltë për eleminimin e
problematikës kryesore në këtë zonë,
pasi në shumicën e rasteve bëhen
përpjekje për investim, rindërtim etj.
dhe në mënyrë indirekte problematika

Bathorja në luftë për ekzistencë nuk eleminohet por thjesht
transferohet në një zonë tjetër apo në
një kohë tjetër”, shprehet drejtuesi i
projektit të “Co-Plan”, Enton Derraj.

Strukturat e administratës
vendore në Kamëz janë të pafuqi-
shme për të administruar situatën e
rëndë që ajo paraqet. Megjithëse
Bashkia Kamëz hyn në grupin e
bashkive të kategorisë së parë, ajo nuk
ka kompetencën dhe autoritetin e
duhur për të ndërhyrë në keqtrajtimin
që i është bërë zonës së Bathores.
Aktualisht Bathorja furnizohet
pjesërisht me ujë nga ujësjellësi i
Bovillës dhe bashkia nuk ka asnjë
kompetencë mbi ujësjellësin dhe
shpërndarjen e tij. Ky institucion ka
nën juridiksionin e tij ndërmarrjen e
pastrim gjelbërimit me 65 punëtorë,
të cilët fatkeqësisht nuk bëjnë asgjë
në funksion të mirëmbajtjes së qytetit.
Projektet, që janë realizuar dhe pritet
të realizohen  me mbështetjen e
organizmave të ndryshëm qeveritarë
dhe joqeveritarë,  janë krejtësisht të
cënuar  nga koha, pasi nuk funksio-
non asnjë strukturë mirëmbajtjeje të
çdo investimi që bëhet në kohë.

Në  projektin e saj “Zhvillimi ur-
ban dhe rikualifikimi mjedisor në
Bashkinë Kamëz nëpërmjet
bashkëpunimit lokal dhe shoqëror”,
“Co-Plan” ka si objektiv grumbulli-
min e depozitimeve dhe trajtimin e
tyre me qëllim ekzistencën e një qyteti
të pastër. Nëpërmjet këtij projekti
synohet sensibilizimi i komunitetit si
dhe edukimi i tij. Ka një tendencë për
gjelbërimin e hapësirave publike, të
cilat mungojnë, por  siç mësojmë nga
specialistët, stina e verës në këtë zonë
është mjaft e thatë duke vrarë shpresat
për hapësira të gjelbëra afatgjata.
Vetëm gjatë vitit 2003, “Co-Plan”
mbolli në zonën e Bathores rreth
1500 fidanë.

Një tjetër problem mjaft i
prekshëm është edhe grumbullimi i
mbeturinave në Bashkinë Kamëz, i
cili realizohet vetëm në qendër të
njësisë. Janë vetëm 35 kosha
mbeturinash për 60 mijë banorë, dhe
vetëm një traktor i marrë me qira që
bën edhe përpunimin e mbeturinave.
Banorët e Bathores në pjesën
dërrmuese si mundësi për të shpëtuar

nga mali i mbeturinave që i rrethon,
gjejnë groposjen e tyre në vende të
papërshtatshme ose i djegin duke
krijuar ndotje të mëdha në ajër. Përsa
i përket vendit të grumbullimit të
mbeturinave të njësisë, si zgjidhje ka
shërbyer depozitimi i mbeturinave në
brigjet e lumit Tërkuzë, i cili kalon
pranë. Tashmë edhe alarmi për
ndotjen e lumit nuk është më i
panjohur. Përgjatë luginës së tij togjet
me mbeturina shoqërojnë rrjedhën e
ujit. Mësojmë se caktimi i një
venddepozitimi të ri ka një kosto
mjaft të lartë të papërballueshme nga
strukturat e varfra shtetërore.

Por i gjithë strumbullari i
problemeve që përfshijnë zonën që
prej vitesh po synon të plotësojë
standartet e urbanizmit, është niveli i
ulët i kulturës qytetare. Kjo
pasqyrohet edhe në standardet e
arsimit, të cilat janë në nivele
alarmante. Këtu mund të përmendim
Ditën e Verës, e cila  festohet sipas
një mënyre krejt origjinale nga
banorët e Bathores duke ndezur me
dhjetra zjarre me goma dhe
mbeturina që mbushin qytetin me një
tym të zi që mbulon të gjithë
Kamzën. Eshtë zakoni i banorëve të
rinj të Bathores. Nëse do të duhet të
emancipojmë këtë kategori, gjithçka
duhet të nisë nga gërma A. Nga
kultura qytetare dhe ndërgjegjësimi i
banorëve, të cilët janë çelësi i zhvillimit
për të ardhmen. Aktualisht, në këtë
zonë funksionon vetëm një shkollë
8-vjeçare. Shumica e fëmijëve
braktisin shkollën në një moshë fare
të re. Në murin rrethues të shkollës
8-vjeçare është pikturuar me kujdes
një murale me sloganin, “Për një
mjedis të pastër dhe të shëndetshëm”
e cila ironizon haptazi realitetin në
epokën “Bathoriane”. Papunësia
gjithashtu është në shifra ekstreme
sidomos tek gratë me rreth 98%
papunësi. Banorët jetojnë ose me të
ardhura nga emigracioni ose nga
puna e krahut në kryeqytet.

 Largohemi nga Bathorja me
shijen e keqe të një lagjeje ku koha
ecën ngadalë dhe zhvillimi është i
papërfillshëm. Balta, mbeturinat,
rrugët e pasistemuara të çojnë drejt
kryeqytetit.

nga Besnik Baka
Qendra Rajonale e Mjedisit (REC)

Pamje nga zona e Bathores - Tiranë

Qendra Rajonale e Mjedisit
(REC) për Evropën Qëndrore dhe
Lindore, në kuadër të Konferencës
së ardhshme të Ministrave të
Shëndetësisë dhe të Mjedisit,
Budapest 2004, ka ndërmarrë
organizimin e një sërë aktivitetesh
informative dhe sensibilizuese  me
nxënës të shkollave tetëvjeçare dhe
të mesme në disa qytete të Shqipërisë.
Qëllimi kryesor i këtyre aktiviteteve
është ndërgjegjësimi për përgatitjen
e Planit Kombëtar për Mjedisin dhe
Shëndetin e Fëmijëve (CEHAP:
Children Evironmental and Health
Action Plan). Aktivitetet në fjalë
synojnë të rrisin kapacitetet njohëse
të detyrave që do të dalin në
konferencën e 4-t ndërministrore të
Budapestit. Dhe një nga objektivat
e këtyre planeve janë edhe fëmijët të
cilët nevojitet të ndërgjegjësohen mbi
rëndësinë e mbrojtjes së mjedisit. Në
këto aktivitete njohëse janë përfshirë
10 shkolla të përzgjedhura në 5
rrethe të ndryshme të vendit.

Takimi i parë, në këtë kuadër, u
zhvillua në shkollën tetëvjeçare
“Jeronim De Rada” dhe “Andon
Z.Çajupi”, Tiranë, me pjesemarrjen
e nxënësve të këtyre shkollave,
prindër dhe mësues. Në këtë takim
njëditor ishin të ftuar dhe merrnin
pjesë specialistë të Ministrisë së
Shëndetësisë dhe Ministrisë së
Mjedisit, të cilët u folën nxënësve
rreth rëndësisë së një mjedisi të pastër
për të rritur një brez të shëndetshëm.
Një përfaqësuese e Bashkisë së
Tiranës u tregoi të pranishmëve në
takim, punën që po zhvillon
aktualisht bashkia për krijimin e një
qyteti të pastër e të gjelbëruar, ku
mund të jetojnë në paqe të gjithë
qytetarët e saj.

Takimi i dytë në kuadër të
fushatës “Një mjedis më i mirë për
fëmijë më të shëndetshëm” u
zhvillua ne qytetin e Shkodrës, me

nxënësit e shkollave “Ismail Qemali”
dhe “28 Nëntori”. Të ftuarit nga
institucionet shtetërore dhe OJQ-të
i njohën nxënësit shkodrane me
punën e bërë deri tani në mbrojtjen
e mjedisit shqiptar si dhe ligjet e
Konventat ku Shqipëria është
anëtare. Në takim merrnin pjesë
përfaqësues të Agjencisë Rajonale të
Mjedisit, Shkodër, të cilët u folën të
pranishmëve mbi problemet aktuale
mjedisore që shqetësojnë qytetin e
Shkodrës dhe çfarë është bërë deri
tani për zgjidhjen e tyre. Përfaqësuesit
e Drejtorisë Arsimore folën mbi
përpjekjet për futjen e edukimit
mjedisor në shkolla, duke e parë këtë
si një lëndë të veçantë dhe me
rëndësi për nxënësit, çka do i
mësonte ata si të sillen ndaj një
mjedisi të ndotur dhe çfarë duhet të
bëjnë konkretisht për mbajtjen
pastër të tij.

Takime të ngjashme me nismën
e Qendrës Rajonale të Mjedisit janë
zhvilluar edhe në Elbasan, Vlorë dhe
Pogradec për të sensibilizuar
fillimisht fëmijët, por edhe të rriturit
mbi rolin që ata duhet të luajnë në
mbrojtje të mjedisit.

Plani i Veprimit
 i Shëndetit dhe Mjedisit për fëmijët

Fushatë ndërgjegjësuese “Një mjedis më i mirë për fëmijë më të shëndetshëm”
 në prag të Konferencës Ministrore Budapest, 23-25 Qershor 2004

Nxënësit, përmes një pyetësori
të shpërndarë nga REC, mundën të
shprehin mendimet e tyre mbi
mjedisin dhe çështjet e tij, duke
pasqyruar një ide më të qartë të
njohurive të tyre mbi problemet
mjedisore dhe masat për
parandalimin e tyre

Nga takimet e zhvilluara, do të
krijohet një grup prej 10-15 femijësh,
të cilët do të zhvillojnë takime me
nivelet e larta të vendimmarrjes për të
nxitur përkrahjen e nismave evropiane
në Konferencën Ministrore në
Budapest, Qershor 2004.

REC synon të krijojë një klimë
diskutimi të Qeverisë Shqiptare me
opinionin publik përpara
ndërmarrjes dhe nënshkrimit të
detyrimeve ndërkombëtare.
Përfshirja e shkollave në këto
angazhime, synon organizimin e
aktiviteteve të ndryshme të cilat
synojnë të inkuadrohen me kurrikula
të tilla si ato të edukimit shëndetësor
apo të edukimit mjedisor.

Qendra Rajonale e Mjedisit (REC)
- Zyra në Shqipëri

Moment nga dramatizimi i luajtur nga
fëmijët në Elbasan - në kuadër të projektit

Lajmet mjedisore të para në syrin
kritik nga opinionet e ekspertëve
kthehen në revistën tremujore “Green
Horizon”. Analizo horizontin si
burim më të mirë informacioni për
të gjitha ngjarjet më të mprehta që
shqetësojnë Evropën Qëndrore dhe
Lindore. “Green Horizon” tërheq
vëmendjen e të gjithë lexuesve mbi
degradimin e mjedisit ku jetojmë,
politikat zhvilluese dhe ndryshimet
në shoqëri dhe risitë në shkencë e
teknologji. Revista e re e REC-ut,
shërben si një burim i përhershëm
informacioni për shoqatat
mjedisore, organizmat qeveritarë,
ekspertët e mjedisit, OJF-të.

“ The Bulletin” -  i le vendin - “ Green Horizon”

“Roli dhe përgjegjësitë e
institucioneve për Liqenin e
Shkodrës” quhet botimi më i ri
REC Albania. Ky është një studim i
detajuar mbi rëndësinë që duhet ti
kushtohet nga institucionet
përgjegjëse, vlerave që Liqeni i
Shkodrës paraqet. Studimi  është një
analizë e roleve, përgjegjësive dhe
kontributeve të aktorëve lokalë dhe
kombëtarë si dhe planifikimi i
veprimeve për zhvillimin e zonës së
Liqenit të Shkodrës. Broshura është
e ndarë në dy pjesë: në shqip dhe
anglisht.

... një tjetër botim

Abonentë: 3000
Kopje për çdo numër: 5000
Lexues për çdo kopje: 5
Lexues në total: 25000

Green Horizon në shifra:

... takim i përbashkët i gazetarëve
shqiptarë e malazezë

Në kuadër të projektit
“Nxitja e rrjeteve dhe
shkëmbimit midis vendeve
të Europës Juglindore”, në
qytetin e Shkodrës u
organizua një trajnim për
gazetaret lokalë. Në këtë
trajnim, tre ditor, morën
pjesë rreth 24 gazetarë,
perfaqesuës të OJF-ve
mjedisore, studentë etj. nga
qyteti i Shkodrës dhe zonat
përreth tij duke përfshirë
edhe përfqasues nga Mali i Zi. Ky
trajnim u organizua nga Qendra
Rajonale e Mjedisit për Evropën
Qëndrore dhe Lindore.

Trajnimi pati si qëllim ngritjen e
kapaciteteve të gazetareve në lidhje
me çështjet e mjedisit, dhe ato të
liqenit të Shkodrës në veçanti.
Trajnimi do të ndihmojë në zbatimin
me sukses të projektit të liqenit te
Shkodrës. Veç të tjerave, ky trajnim
do të forcojë lidhjet midis dy anëve
të liqenit, pasi gjysma e
pjesëmarrësve në këtë aktivitet janë

gazetarë nga Malit i Zi. Folësa në këtë
takim ishin ekspertë të mjedisit,
autoritetet lokalë, biznesmenë,
peshkatarë, politikanë etj. Gjatë tre
ditëve të trajnimit gazetarët dhe
pjesëmarresit u njohën me
problemet mjedisore të liqenit të
Shkodres në të dy anët e bregut të
tij si dhe do të shkëmbejnë
informacione dhe eksperiencat e
tyre në lidhje me këto probleme. Ky
aktivitet do të shërbejë si bazë për
formimin e rrjetit të gazetarëve, të
cilët do të mund të mbulojnë çështjet
e mjedisit me më shumë përgjegjësi.

Projekti “Nxitja e rrjeteve dhe shkëmbimit midis vendeve të
Europës Juglindore”

  REC me një revistë të re mjedisore në rajonin e Europës Qendrore e Lindore

për abonime kontaktoni:
Pavel Antonov <editor@rec.org>

Në vitin 1971, një grup aktivis-
tësh, të motivuar nga vizioni i tyre
për një botë të gjelbër dhe në paqe,
ndërmorën një udhëtim me një anije
të vjetër nga Vankuver i Kanadasë
drejt Alaskës. Këta aktivistë, themelu-
esit e parë të “GreenPeace”, të pakët
në numër, besonin se edhe pak indi-
vidë mund të ndryshojnë botën.
Misioni i tyre ishte të sillnin dëshmi
mbi provat e nëndheshme bërtha-
more, që zhvilloheshin në Amchitka,
një ishull i vogël në afërsi të Alaskës,
një ndër zonat më të prekura nga
tërmetet. Amchitka ishte strehimi i
fundit për më shumë se 3000 lloje
të rrezikuara, shumica zogj, në këtë
zonë të largët të planetit, pasi u
larguan si pasojë e eksperimenteve
të zhvilluara nga qeveria amerikane.
Edhe pse varka e vjetër e aktivistëve
të GreenPeace, u pikas dhe u ndalua
nga autoritetet, përsëri udhëtimi i tyre
bëri një jehonë të gjerë në të gjithë
botën duke zgjuar interesin e publi-
kut në lidhje me rrezikun e provave
bërthamore. ShBA arritën të aktivi-
zojnë bombën që kishin planifikuar
në kuadër të provave në atë vit. Por
zëri i arsyes u dëgjua më i fortë se
kurrë. Po atë vit, testimet bërthamore
në Amchitka u pezulluan dhe ishulli
më vonë u shpall monument i një

GREENPEACE 23 vjet paqe për mjedisin

rëndësie të veçantë si strehë e zogjve
të rrallë, duke e risjellë në gjendjen e
mëparshme ishullin e tronditur nga
testet kimike.

Sot, GreenPeace është një ndër
organizatat më të fuqishme mjediso-
re në mbarë globin. Me degët e saj
në të gjithë botën, ajo mbështet fush-
atat mjedisore globale. Me qendër
në Amsterdam, GreenPeace ka më
shumë se 2.8 milionë mbështetës dhe
aktivistë të saj në të gjithë botën si
dhe 41 qendra të shpërndara në të
gjithë rruzullin. Këshilli i lartë drejtues
i GreenPeace mblidhet në kryeqyte-tin
hollandez, një herë në vit, për të
vendosur mbi çështjet më të prek-
shme që shqetësojnë rrethet e
ekspertëve të mjedisit si dhe bëjnë

1972 - Autoritetet amerikane pezullojnë testimet nukleare në Alaskë
1982 - Pas vrasjeve masive të balenave, nën presionin e GreenPeace miratohet
një memorandum për mbrojtjen e balenave nga Komisioni Ndërkombëatar
për Balenat.

1988 - Një marrëveshje historike e nënshkruar me kompanitë e transportit
të drurëve u arrit për  mbrojtjen e pyjeve bregdetare në Kanada.

1991 - Nënshkruesit e Marrëveshjes së 39 të Arktikut zotoheshin se për të
paktën 50 vjet, do të ndalohej eksplorimi i mineraleve për qëllime shkencore.

1998 – Pas 15 vjetësh fushatë nga GreenPeace, BE arriti në një marrëveshje
ku ndalonte peshkimin pa kriter në ujërat ndërkombëtare nga kompanitë e
peshkimit.

1998 – Miratohet Konventa e Osparit që ndalonte gjithë llojet e shkarkimeve
në det të hapur. Sipas konventës, duhet shmangur shkarkimi i lëndëve
toksike dhe radioaktive në det.

1998 - Hyn në fuqi Protokolli Mjedisor i Antarktikut
2002 – BE, ndjekur nga Japonia, ratifikon Protokollin e Kiotos për
ndryshimet klimatike. Por lëvizja e Greenpeace do të vazhdojë më tej,
pasi ende protokolli duhet ratifikuar nga 55 vende që të hyjë në fuqi.

15 shkurt 2003 – Më shumë se 30 milionë njerëz në mbarë botën realizuan
protestën më të madhe kundër luftës në historinë e njerëzimit.

Shkurt 2004 – Miratohet Konventa e Stokholmit pas shumë insistimeve të
Greenpeace dhe organizatave të tjera mjedisore. Kjo konventë synon në
eleminimin e ndotësve organikë përfshirë pesticidet dhe PCB-të.

një përmbledhje të aktiviteteve të
kryera. Çdo zyrë e GreenPeace në
botë, delegon një përfaqësues në
Këshill për të patur një shpërndarje
sa më të drejtë të problematikave
mjedisore në mbarë globin.

Në vitin 1973, një tjetër anije e
GreenPeace, lundroi drejt atolit Vega,
ku qeveria franceze sistematikisht
kryente prova të nën-dheshme
bërthamore. Por anija u pikas nga
rojet, që hipën në të duke keqtrajtuar
ekuipazhin. Çështja shkoi në gjykatën
franceze. Në përfundim të procesit,
i ngarkuari i qeverisë france-ze tha
“…është e mundur që sjellja e
aktivistëve të GreenPeace, e mbë-
shtetur nga reagimet e disa vendeve
dhe grupeve të tjera të shkaktojë
pakënaqësi. Kështu autoritetet
franceze do të rishikojnë dhe njëherë
pozicionin e tyre në lidhje me testet
bërthamore”.

Një ndër preokupimet më të
veçanta të Greenpeace është edhe
mbrojtja e pyjeve, së cilës i ka kush-
tuar mjaft vëmendje gjatë aktivitetit
të saj. Ata e shikojnë pyllin si shtëpinë
më të mirë për bimët dhe kafshët.
E nëse bota do të kishte pyje të
pasur, edhe njerëzit do të kishin një
mbështetje për një jetë më të mirë
sipas filozofisë së Greenpeace.

Greenpeace aktualisht është një nga
organizatat më të fuqishme mjediso-
re, që kontrollon, vlerëson e protes-
ton për të gjitha dëmet që mund të
shkaktojnë veprime të izoluara apo
politika të caktuara antimjedisore,
duke patur një autoritet të jashtë-
zakonshëm dhe mbi politikën.

Fitoret kryesore të GreenPeace ndaj politikës

“Optimizmi i një veprimi të ndërmarrë është më i
mirë se sa pesimizmi i të menduarit për të bërë diçka”

Harold Zindler , themelues i “Greenpeace”

Anija “Rainbow Warrior” e Green Peace

Shkurt
Ministria e Mjedisit në përfu -
ndim të disa projekt-ligjeve

Kosovë - Ministria e Mjedisit dhe
Planifikimit Hapësinor po përfundon
një sërë projektligjesh, që presin
miratimin e Parlamentit të Kosovës.

Këshilltarja e ministrit Çeku, Fer-
dane Llonqari, thotë se kjo ministri,
në kuadër të planit hapësinor të
Kosovës, po harton profilin e Koso-
vës. Aktivitetet për pastrimin dhe
mbrojtjen e mjedisit në muajt e ardh-
shëm, do të realizohen me bashkëpu-
nimin e Ministrisë së Mjedisit me atë
të PostTelekomunikacionit dhe
Mirëqenies Sociale, ndërkaq bartës
kryesore të këtyre aktiviteteve do të
jenë qeveritë komunale. Së shpejti në
kuadër të projektit “Kosova, shtëpia”
do të pastrohen rrugët kryesore dhe
rajonale.

Kompania Monsanto tërhiqet
nga OMGJ-të

Gruri i parë i modifikuar gjeneti-
kisht në botë do të tërhiqet nga tregu,
si pasojë e rezistencës së madhe të ko-
nsumatorëve. Kompania amerikane
agro-kimike Monsanto, ka bërë të
ditur se ajo nuk do të përpiqet të shesë
një produkt të ri që ka zhvilluar, të
quajtur Roundup Ready, si pasojë e rezis-
tencës së madhe të konsumatorëve.
Fermerët besojnë se gruri futet në
ushqimet e përditëshme, si bukë, etj.
dhe mund të modifikohet gjenetikisht
e të shitet lehtë. Blerësit e huaj shprehen
se nuk dëshirojnë të blejnë ushqime të
modifikuara gjenetikisht.

Humbja e bambusë kërcënon
zhdukjen e kafshëve të rralla

Shpyllëzimi po rrezikon rreth një
të tretën e 1200 lloje bambush në
mbarë botën dhe kërcënon zhdukjen
e kafshëve të rralla si pandat e mëdha
dhe gorillat e malit, që varen nga këto
bimë për ushqimin dhe mbrojtjen e
tyre. Një raport i përbashkët i UNEP
dhe Rrjetit Ndërkombëtar për Bam-
butë ka paralajmëruar se ky fenomen
mund t’i sjellë një dëm prej 2 miliard
$/ vit industrisë së bambusë dhe
miliona njerëzve që i rrisin këto pemë
për ushqim, shtëpi, furnizime dhe për
punë artizanale.

1 Maj 2004 shënoi hyrjen e 10 ve-
ndeve të reja në BE. Ky zgjerim ambi-
cioz i organizmit institucional më të
lartë në Europë ndodh në një situatë
mjaft delikate. Marrëveshjet, Komisi-
oni i ri, Parlamenti i ri dhe perspektivat
e reja financiare do t’i bëjnë vitet në
vazhdim mjaft të vështira për BE-në.
Nga ky përgjithësim nuk përjashtohen
as politikat mjedisore. Për shtetet e reja
anëtare të BE-së, rritja e nivelit ekono-
mik është primar. Por me pjesëmarrjen
e 25 shteteve, çdo vendim politik për
forcimin e standardeve mjedisore, në
veçanti të rregullave detyruese do të
jetë shumë më i vështirë.

Mjedisi nën presionin e politikës
Masat e marra nga vendet në tran-

zicion gjatë 13 viteve për plotësimin e
standardeve të përcaktuara, tregojnë
se këto rajone hasin
mjaft vështirësi në
plotësimin e këtyre
standardeve. Siç duket
këto politika rajonale
nuk do të mund të
mbështeten dot nga
shtetet e reja anëtare të
BE-së, madje këto të
fundit do të përpiqen
të pengojnë progresin
dhe zhvillimin e
shpejtë. Këtu mund të
veçojmë çështjen e
trajtimit të shpërdo-
rimit të ujit, riciklimi i
ambalazheve dhe
ndotja e ajrit.

Shtetet në përpjekje për arritjen e
standardeve krijojnë “shqetësim”.
Komisioni Europian identifikoi 39
zona si “rajone që krijojnë shqetësim
serioz” si pasojë e mungesës së theksur
të një legjislacioni të plotë në fusha të
ndryshme. Kjo mund të interpretohet
edhe si një tregues për politikat rajonale
mjedisore ku progresi i mëtejshëm në
këtë drejtim jo vetëm që do të cë-
nohet, por dhe do të ngadalësohet në
5-10 vitet si pasojë nivelit të ulët të
shteteve të reja anëtare. Kështu, vendet
e reja qët sapo kanë aderuar në BE, jo
vetëm që nuk janë në nivelin e duhur
për të respektuar standardet e nevoj-

shme por edhe cënojnë politikat e ar-
dhshme mjedisore. Kjo në veçanti
vlen për legjislacionin e ujit, mbrojtjen
e natyrës, ushqimit, bregdetit, sigurisë
së transportit rrugor dhe zbatimin e
politikave agrikulturore. Në shumicën
e vendeve të reja anëtare të BE-së, pro-
duktet ushqimore nuk mund t’i arrijnë
kurrsesi standardet e kërkuara. Repu-
blika Çeke ka mangësi të theksuara në
standardet teknike dhe sigurinë në
transportin rrugor.

Mendohet që pozicioni i ministrave
të rinj në Këshill do të influencojë në
linjën e debateve publike që ata do të
ndërmarrin. Diskutimet për politikat
mjedisore, konsiderohen në një kon-
tekst negativ pasi këto politika janë të
lidhura ngushtë me koston që ato kër-
kojnë. Vendet e reja anëtare i shikojnë

politikat në mbrojtje të mjedisit si një
luks, duke patur vëmendjen tek pol-
itikat ekonomike e rritja e mirëqënies

Është krejtësisht e kuptueshme që
mjedisi nuk do të zërë një vend të rë-
ndësishëm në axhendën politike të BE
në vitet në vazhdim. Kjo tendencë
forcohet edhe më shumë teksa vëren
prirjen e vendeve të reja anëtare të BE-
së, të cilat përfundimisht mendojnë
se ekonomia duhet të jetë në plan të
parë. Mbi të gjitha zgjerimi i BE është
një sfidë për të gjithë individët që
punojnë me mjedisin.

Zgjerimi i BE-së dhe presioni
ndaj Politikave Mjedisore

